
Pol²tica Comunitaria
A pol²tica de cohesi·n 2007-2013: Os Comisarios H¿bner e ğpidla felic²tanse polo cambio nas 
prioridades que ten como obxectivo incrementar o crecemento e o emprego

http://ec.europa.eu/regional_policy/atlas2007/fiche_index_es.htm
http://ec.europa.eu/employment_social/esf/index_es.htm

NđMERO 26      DO 16 AO 31 DE MAIO 2008

Os programas da política de cohesión para o período 2007-2013 teñen 
como obxectivo incrementar o crecemento e o emprego en todos os 
Estados membros e todas as rexións da UE, grazas a unhas negociacións 
intensivas coas que se conseguiu chegar a solucións que permiten res-
ponder adecuadamente aos desafíos que nos depara o futuro.

Os Comisarios de Política Rexional e Emprego, Asuntos Sociais e 
Igualdade de Oportunidades presentaron unha Comunicación sobre os 
resultados das negociacións en materia de estratexias e programas da 
política de cohesión para o período 2007-2013. Nela analízanse catro-
centos cincuenta programas, e chégase á conclusión de que os Estados 
membros e as rexións reorientaron radicalmente as súas prioridades, 
destinando importantes investimentos á competitividade, o emprego e 
o crecemento, de conformidade co previsto na Estratexia de Lisboa.

A Comisaria Hübner declarou que a política de cohesión vai apoiar 
“proxectos insignia” co fin de facer progresar as medidas en favor 
do crecemento e o emprego en toda a Unión, complementando outras 
políticas comunitarias. Todos os Estados membros incorporaron os 
obxectivos da Estratexia de Lisboa nos seus programas e van facer 
fronte a novos desafíos como a aceleración da globalización, a apari-
ción do cambio climático, o envellecemento da poboación europea ou 
os problemas que aparecen coas migracións.

A rolda de negociacións da que saíron os futuros programas permitiu 
que os mesmos teñan uns obxectivos moito máis adecuados, o cal se 
conseguiu incrementando o número de participantes nas conversa-
cións, de tal maneira que canto máis ampla fose a participación, os ac-
tores locais sentiríanse máis identificados cos programas e, deste xeito, 
a súa aplicación sería moito máis fácil.

Pola súa banda, o Comisario Špidla declarou que o Fondo Social Euro-
peo é o principal instrumento para investir en emprego e potencial hu-
mano e que debe proseguir a súa beneficiosa actuación nos próximos 
anos. Tamén sinalou que o reforzo do crecemento e o emprego é unha 
das cuestións que máis interesan aos europeos e que, hoxe en día, o FSE 
faise imprescindible para conseguir este obxectivo.

A UE vai investir un total de 347.400 millóns EUR a través da política de 
cohesión durante o período 2007-2013. Os Estados membros definiron 
uns obxectivos claros:

A investigaci·n e a innovaci·n convert®ronse en grandes priori-
dades. Destináronse máis de 86.000 millóns EUR, é dicir, o 25% dos 

recursos da política de cohesión, a medidas orientadas a achegarse ao 
obxectivo de Lisboa de incrementar o gasto en I+D ao 3% do PIB. No 
caso de España, aínda que os investimentos diminuíron en comparación 
co período 2000-2006, o gasto en I+D crecerá máis do dobre en termos 
absolutos até aproximadamente 8.000 millóns EUR, é dicir, o 23% do 
orzamento total.

Considérase que as tecnolox²as da informaci·n e a comunicaci·n 
(TIC) son importantes motores do desenvolvemento rexional. Espérase 
que o investimento da política de cohesión en servizos e infraestruturas 
de TIC creza máis do dobre en comparación co anterior período de 
programación (2000-2006) e que chegue aos 15.300 millóns EUR. Os 
países que comprometeron os orzamentos máis elevados son Polonia, 
Italia, Grecia, Eslovaquia e España.

As axudas §s empresas, especialmente as pequenas e medianas 
empresas, elévanse a aproximadamente 27.000 millóns EUR (o 8% dos 
recursos da política de cohesión.

Investiranse case 26.000 millóns EUR para mellorar a calidade e a 
dispo¶ibilidade da educaci·n e a formaci·n. Concederanse axudas 
a proxectos destinados a facilitar a aprendizaxe permanente e evitar o 
abandono prematuro dos estudos, especialmente en Portugal, Grecia e 
Italia. Destinaranse 19.000 millóns EUR á eliminación das barreiras ao 
emprego, especialmente para as mulleres, os mozos, os traballadores 
de maior idade e de baixa cualificación, os inmigrantes e as minorías 
étnicas; así mesmo, destinaranse 10.000 millóns EUR para axudar ás 
persoas que se enfrontan á pobreza e a exclusión social e que teñen 
máis dificultades para reincorporarse ao mercado de traballo. Ademais, 
investiranse 2.000 millóns EUR para a mellora da administración e os 
servizos públicos.

Investiranse 105.000 millóns EUR para mellorar a calidade do medio 
ambiente. En moitos dos Estados membros da EU-12, esta política 
financia grandes investimentos básicos destinadas a mellorar a infraes-
trutura ambiental e axudar aos países a cumprir a lexislación da UE. A 
necesidade de reducir o impacto do cambio climático ten unha impor-
tancia capital na axenda política europea. Investiranse 48.000 millóns 
EUR para facer fronte a este desafío.

Estes son os obxectivos aos que se comprometeron os Estados mem-
bros e as rexións. Uns obxectivos claros que permitirán que todas as 
partes interesadas poidan realizar un seguimento da aplicación durante 
o período de programación.

ACTUALIDADE SOBRE POLĊTICAS E
PROGRAMAS EUROPEOS

Programas europeos

Novas convocatorias 
Artemis
 https://www.artemis-ju.eu/call_2008 

Artemis lanza unha convocatoria de 200 millóns 
de Euros para a investigación industrial en sis-
temas de computación encaixados.

En febreiro de 2008 o Consello da Unión Euro-
pea, para a execución da iniciativa tecnolóxica 
conxunta (ITC) sobre sistemas de computación 
encaixados, crea unha empresa común, deno-
minada «a Empresa Común Artemis», por un 
período que abrangue ata o 31 de decembro 
de 2017.

O 8 de maio de 2008, xusto tres meses despois 
da creación da devandita empresa ponse en 
marcha a primeira convocatoria de propostas 

referente ao programa de traballo do Artemis 
Joint Undertaking. Os 200 millóns de Euros da 
convocatoria repártense a partes iguais entre o 
sector público (Comisión e Estados Membros 
de Artemis), e o sector privado.

As propostas que se presenten han de contar 
con polo menos tres participantes de tres 
Estados Membros de Artemis. As propostas 
deberán centrarse en investigación industrial 
e desenvolvemento tecnolóxico nun contexto 
aplicado. As candidaturas de proxectos pode-
rán presentarse ata o 3 de setembro de 2008 ás 
17:00h (hora de Bruxelas)

  
P§xina 2

Convocatorias vixentes

SUDOE
http://www.interreg-sudoe.eu/ESP

O 14 de abril abríuse a convocatoria para a 
presentación de candidaturas ao Programa de 
Cooperación Territorial do Espazo Sudoeste 
Europeo (SUDOE), Programa que apoia o de-
senvolvemento rexional por medio do cofinan-
ciamento de proxectos transnacionais a través 
do FEDER (Fondo Europeo de Desenvolve-
mento Rexional). O prazo de presentación de 
candidaturas finaliza o 15 de xu¶o de 2008.

Para responder á estratexia de desenvolve-
mento perseguida polo Programa Operativo 
SUDOE, establecéronse catro eixes priorita-
rios:

1. Promoción da innovación e a constitución 
de redes estabeis de cooperación en ma-
teria tecnolóxica.

2. Mellora da sostibilidade para a protección 
e conservación do medio ambiente e o 
contorno natural do SUDOE.

3. Integración harmoniosa do espazo SUDOE 
e mellora da accesibilidade ás redes de 
información. 

4. Impulso do desenvolvemento urbano sos-
tíbel aproveitando os efectos positivos da 
cooperación transnacional.

O montante FEDER total dispoñíbel ascende 
a 51.169.908 û e os beneficiarios desta con-
vocatoria de proxectos poden ser todos os 
organismos p¼blicos.

Convocatoria de propostas para acci·ns no campo da 
eco-innovaci·n dentro do programa marco para 
a innovaci·n e a competitividade
http://ec.europa.eu/environment/etap/ecoinnovation/library_en.htm

Desde o 22 de abril de 2008, a Axencia Execu-
tiva de Competitividade e Innovación (AECI) 
puxo en marcha unha convocatoria de pro-
postas para proxectos piloto e proxectos de 
aplicación comercial relativos á innovación 
ecolóxica.

O prazo da convocatoria finaliza o 11 de se-
tembro de 2008. As propostas deben presen-
tarse de forma electrónica.

O importe total dispoñible para a convocatoria 
do 2008 é, aproximadamente, de 28 mill·ns 
EUR. 

O número agardado de proxectos financiados, 
de, aproximadamente, 40; e a taxa de financia-
mento (% do total de custos elexibles): 40 - 60

Programas europeos

Convocatorias vixentes 
Programa de Apoio a pol²ticas en materia de TIC (PAP TIC)

 http://ec.europa.eu/information_society/activities/ict_psp/index_en.htm

O Programa de Apoio a Políticas en materia 
de Tecnoloxías da Información e a Comuni-
cación (PAP TIC) é un dos tres subprogra-
mas plurianuais que conforman o Programa 
Marco para a Innovación e a Competitivida-
de (PIC).

O PAP TIC ten como obxectivo estimular a 
innovación e a competitividade a través dun 
uso xeneralizado e mellor das TIC por parte 
de cidadáns, empresas e administracións 
públicas.

As prioridades de actuación que se finan-
ciará nesta segunda convocatoria xiran ao 
redor de tres grandes temas:

1. Un uso m§is pr·ximo das TIC en ad-
ministraci·ns, servizos p¼blicos e in-
clusi·n

1.1. Preparar a implementación da Di-
rectiva de Servizos
1.2. Reducir barreiras administrativas 
na UE
1.3. Servizos de urxencia accesibles 
para todos
1.4. TIC para avellentar mellor con pro-
blemas cognitivos, combinando tecno-
loxía asistencial e independente
1.5. Construír capacidades para a e 
inclusión
1.6. Mellorar a certificación de produtos 
de e-sanidade.

2. TIC para a eficiencia enerx®tica e a 
sustentabilidade en §reas urbanas.

2.1. TIC para a eficiencia enerxética nos 
edificios e espazos públicos, incluíndo a 
iluminación.
2.2. TIC para infraestruturas de xestión 
de transporte urbano adaptado e outros 
servizos.
2.3. Construír consensos e compartir ex-
periencias respecto das TIC, como ins-
trumentos para a eficiencia enerxética e 
a sustentabilidade en áreas urbanas.

3. Evoluci·n de internet e seguridade: 
constru²r consensos e compartir expe-
riencias.

3.1. Un esforzo europeo común en Iden-
tificación por Radiofrecuencia.
3.2. Impulsar o desenvolvemento de 
IPv6 (tipo de protocolo de Internet) en 
Europa.
3.3. Infraestruturas de información fia-
bles e tecnoloxías biométricas.

Nesta ocasión, hai tres tipos de actuaci·n
posible, segundo a prioridade na que se 
desexe intervir. Así, identifícanse:

Proxectos piloto tipo A, que se tratan de 
iniciativas en Estados membros para de-
mostrar a interoperabilidad de operacións 
comúns. Este tipo de actuación só se con-
templa para a prioridade 1.1
Proxectos piloto tipo B, que tratan da 
posta en práctica de servizos innovadores 
baseados no uso das TIC, dirixidos a cubrir 
necesidades dos cidadáns, gobernos e em-
presas. Este tipo de actuación contémplase 
para as prioridades 1.2; 1.3; 1.4; 2.1; 2.2;
Redes tem§ticas, que tratan de formar un 
foro de actores interesados na materia para 
fomentar intercambios de experiencias 
e explorar novas formas de implementar 
solucións baseadas nas TIC. Este tipo de 
actuación contémplase nas prioridades 1.5; 
1.6; 2.3; 3.1; 3.2; 3.3

O orzamento total dispoñible nesta candi-
datura ascende a 39 mill·ns de euros.

As candidaturas de proxectos poderán pre-
sentarse ata o 9 de setembro de 2008.

Convocatorias vixentes

Ún dos obxectivos do programa ME-
DIA é promover, dentro e fóra da Unión 
Europea, a circulación de programas 
audiovisuais europeos producidos por 
sociedades independentes, fomentando 
a cooperación entre os radiodifusores e 
entre os distribuidores e produtores in-
dependentes.

A presente convocatoria de propostas 
está dirixida ás sociedades europeas con 

actividades que contribúan á realización 
dos citados obxectivos, en particular as 
sociedades europeas de produción au-
diovisual independentes.

O orzamento total asignado ao confinan-
ciamento de proxectos ascende a 7,5 
mill·ns EUR e as solicitudes deberán mill·ns EUR e as solicitudes deberán mill·ns EUR
enviarse á Axencia Executiva (EACEA) ao 
máis tardar o 22 de febreiro de 2008 e 13 
de xu¶o de 2008.

MEDIA 2007

http://ec.europa.eu/information_society/media/producer/tv/index_en.htm

Encóntrase aberta a convocatoria de pro-
postas 2008 do programa Enerxía Intelixen-
te Europa, que forma parte do Programa 
para a Innovación e a Competitividade 
(CIP).

Este programa conta con 45 mill·ns de û
para financiar proxectos de colaboración 
e/ou a creación de Axencias de Enerxía 
locais/rexionais. Os proxectos de coopera-
ción requiren un mínimo de tres socios de 
diferentes países da UE e as principais liñas 

de financiamento céntranse nos seguintes 
temas:

C Eficiencia enerxética

C Transportes

C Iniciativas integradas

C Enerxías renovabeis

O prazo de presentación de candidaturas 
manterase aberto até o 26 de xu¶o de 
2008.

Enerx²a Intelixente Europa
http://ec.europa.eu/energy/intelligent/index_en.html

eContentplus
http://ec.europa.eu/information_society/activities/econtentplus/calls/proposals/index_en.htm

O 19 de marzo tivo lugar o lanzamento dun-
ha nova convocatoria de eContentplus que 
terá como data límite de presentación de 
candidaturas o 12 de xu¶o de 2008.

Os obxectivos desta convocatoria corres-
ponden aos estipulados no Programa de 
Traballo 2008 do programa e son os se-
guintes:

C Información xeográfica

o 3.1 Redes de boas prácticas para a 
información xeográfica

C Contido educacional

o 4.1 Redes de boas prácticas para o 
contido educativo

o 4.2 Proxectos focalizados para o con-
tido educativo

C Bibliotecas dixitais

o 5.1 Redes de boas prácticas para a 
interoperabilidade de bibliotecas 
dixitais

o 5.2 Redes de boas prácticas para o 
uso e servizos da Biblioteca Dixital 
Europea

o 5.3 Proxectos focalizados en contido 
cultural

o 5.4 Proxectos focalizados en contido 
científico/académico

o 5.5 Unha rede temática para coor-
dinar e apoiar a Biblioteca Dixital 
Europea

Noticias
Un n¼mero ilimitado de direcci·ns de internet dispo¶ible en Europa 
para 2010
http://ec.europa.eu/information_society/newsroom/cf/itemdetail.cfm?item_id=4133

A crecente demanda de servizos 
de Internet implica que, se non 
se toman medidas, non haberá 
direccións suficientes para apoiar 
o crecemento previsto. O fo-
mentar que tanto usuarios como 
provedores de Internet adopten 
o último Protocolo Internet (IP 
versión 6 ou IPv6) redundaría 
nun enorme aumento do espazo 
para direccións, de maneira moi 
parecida á prolongación dos nú-
meros de teléfono no século XX. 
A Comisión fixou para Europa 
o obxectivo de conseguir que o 
25% da industria, as autoridades 
públicas e os fogares utilicen IPv6 
para 2010, e pediu unha acción 
concertada a nivel europeo co fin 
de que todos os axentes estean 
preparados para un cambio opor-
tuno e eficiente que aforre gastos 
adicionais aos consumidores e 
que achegue unha vantaxe com-
petitiva ás empresas europeas 
innovadoras.

O protocolo IPv4, utilizado desde 
1984, proporciona 4.300 millóns 
de direccións, das cales só uns 
700 millóns, equivalentes ao 
16%, seguen libres e dispoñibles 
para novas conexións. O novo 
Protocolo Internet, IPv6, porá 
á nosa disposición un número 
case ilimitado de direccións IP e 
soportará novas aplicacións que 
usan dispositivos que resultan de-
masiado numerosos ou custosos 
para o IPv4, o cal facilitará moito 
aos usuarios particulares a cons-
trución das súas propias redes 

privadas e a súa conexión a Inter-
net. O IPv6 fomentará aplicacións 
de Internet máis innovadoras, en 
concreto as que se basean na in-
terconexión dun gran número de 
dispositivos pequenos e simples. 
Por exemplo, poderíase mellorar 
a xestión da enerxía para a ilu-
minación das rúas ou os edificios 
intelixentes, e Internet podería 
conectar de maneira segura e 
económica sensores de control 
remoto en electrodomésticos 
de uso cotián. Isto achegaría así 
mesmo un incentivo e unha opor-
tunidade para as empresas de 
innovar aínda máis e producir a 
seguinte xeración de aplicacións 
de Internet.

A maioría dos novos computado-
res e servidores vendidos polos 
principais fabricantes xa son 
compatibles con IPv6, aínda que 
só poden ser conectados me-
diante as súas antigas direccións 
IPv4. A rede central europea de 
Internet dedicada á investiga-
ción, «GEANT», é xa totalmente 
compatible con IPv6, o cal levou 
a Europa a ser a rexión con maior 
implantación de direccións IPv6 
do mundo. Con todo, esta mellora 
aínda está por chegar á Internet 
pública. Fai falta, pois, unha ac-
ción concertada a nivel europeo 
de todos os axentes do sector 
para que o uso de IPv6 experi-
mente un crecemento rápido, 
con redes centrais de Internet 
compatibles tanto con IPv4 como 
con IPv6.

Mentres tanto, a empresa de tele-
comunicacións xaponesa Nippon 
Telecom and Telegraph conta 
xa cun eixo troncal público IPv6 
e China ten previsto implantar 
redes compatibles tanto con IPv4 
como con IPv6 antes dos Xogos 
Olímpicos de Pequín. A Adminis-
tración dos EEUU está a solicitar o 
IPv6 como requisito para a contra-
tación pública, aínda que na prác-
tica a súa tecnoloxía de Internet 
segue sendo similar á da UE.

A Comisión pediu a través dunha 
Comunicación aos Estados mem-
bros que sitúen o sector público 
europeo á cabeza do cambio 
convertendo a IPv6 as súas redes 
de Internet, as páxinas web do 
sector público e os servizos de 
administración electrónicos. Así 
mesmo, a Comisión quere que 
as páxinas web máis importan-
tes de Europa lideren o proceso 
e proponse obter, antes do final 
de 2008, o compromiso de polo 
menos 100 dos principais opera-
dores de páxinas web europeos, 
como os de radio e televisión ou 
os de servizos de noticias en liña. 
A propia páxina web da Comi-
sión, europa.eu, será accesible 
mediante IPv6 para 2010. Para 
fomentar o avance da industria 
informática europea, os Estados 
membros deberían establecer o 
uso de IPv6 como requisito para 
a adxudicación de contratos 
públicos, así como sensibilizar 
ás empresas e organizacións e 
axudarlles coa transición.

A colaboración entre os países da 
UE fará que Europa resulte máis 
atractiva para os investigadores.

Aínda que Europa forma a máis 
científicos e enxeñeiros que Esta-
dos Unidos ou Xapón, ten dificul-
tades para retelos. A escaseza de 
investigadores titulados no lugar 
de traballo é motivo de especial 
preocupación, xa que Europa está a 
tratar de desenvolver a súa econo-
mía baseada no coñecemento.

Os principais problemas cos que se 
atopan son:

C En moitos países da UE o sector 
público convoca poucas oposi-
cións para contratar persoal.

C Os investigadores novos traba-
llan na súa maioría con contratos 
curtos.

C A antigüidade conta máis que os 
resultados na carreira profesio-
nal.

C A formación académica tradi-
cional non se corresponde ás 
necesidades da economía mo-
derna.

A UE está disposta a resolver estas 
dificultades e propón a colabora-
ción cos Estados membros para 
fomentar a apertura da contrata-
ción. Tamén se queren mellorar a 
seguridade social e as prestacións 
que recibe o investigador fóra do 
seu país, as condicións de vida e de 
traballo, e o acceso á formación.

O Comisario europeo de Investiga-
ción, Janez Potocnik, falou do que 
considera unha “quinta liberdade” 
para Europa: a do coñecemento. O 

seu obxectivo é que os estudantes, 
investigadores e docentes poidan 
gozar de todas as vantaxes do mer-
cado laboral europeo, sen ter que 
desprazarse a outros continentes ou 
cambiar de carreira profesional.

A Comunicación presentada hoxe 
é unha das cinco iniciativas xurdi-
das da consulta pública “O Espazo 
Europeo de Investigación: novas 
perspectivas” de 2007, na que se 
subliñou a necesidade urxente de 
crear un mercado laboral europeo 
atractivo para os investigadores. 
Máis do 80% dos participantes na 
consulta apoiaron a colaboración 
entre a Comisión e os Estados mem-
bros para garantir o uso coordinado, 
eficaz e coherente dos recursos e os 
instrumentos financeiros e xurídi-
cos da UE.

Mellores perspectivas para os investigadores
http://ec.europa.eu/research/era/pdf/era_gp_final_es.pdf

... que os estudantes, 
investigadores e 
docentes poidan 

gozar de todas 
as vantaxes do 

mercado laboral 
europeo, sen ter que 
desprazarse a outros 

continentes ou 
cambiar de carreira 

profesional.

10-11 de xullo 2008

Oitava Conferencia Europea de 
e-Government
O mellor lugar para tratar das últimas investi-
gacións en materia de e-Government.

Lugar: Ecole Polytechnique, Lausanne, 
Switzerland

http://www.academic-conferences.org/
eceg/eceg2008/eceg08-home.htm

15-17 xullo 2008

Congreso Internacional sobre 
òCo¶ecemento libre, tecnolox²a 
libre: educaci·n para unha 
sociedade da informaci·n libreó
O congreso centrarase na produción e a difu-
sión de materiais de educación e formación 
no eido do software libre e os estándares 
abertos.

Lugar: Barcelona

http://fkft.eu

15-16 setembro 2008

Terceira Conferencia europea so-
bre emprendedores e innovaci·n 
(ECEI)

Organiza: Academic Conferences Interna-
tional (ACI)
Lugar: Universidad de Wincherter. 
(Reino Unido)

6-9 de outubro 2008

OPEN DAYS 2008: çAs rexi·ns e 
as cidades nun mundo cheo de 
desaf²osè
A sexta edición de OPEN DAYS, a Semana 
Europea das Rexións e as Cidades.

Organizan: Comité das Rexións e Dirección 
Xeral de Política Rexional da Comisión 
Europea.
Lugar: Bruxelas

 http://www.opendays.europa.eu

25-27 de novembro 2008

TIC 2008: òIó para o futuro: 
Invenci·n, Innovaci·n, Impacto.

Organiza: DX Sociedade da Información
Lugar: Lyon (Francia)
 

http://ec.europa.eu/information_society/
events/ict/2008/index_en.htm


